
Shri Gajanana Aratrika

శ్రీగజాననారాత్రికా 

(గేయమ్)

జయ దేవ జయ దేవ జయగజముఖదేవ ।
సచ్చిత్సుఖఘనరూప సర్వానన్దకర  ॥ధ్రువపదమ్  ॥
ఓఙ్కారైకస్వరూప  పరబ్రహ్మాకార

సర్వాభయవరరూప నిత్యం మోక్షకర ।
సర్వామరనుతమార్చనసంస్కృతపదయుగల

సర్వాగ్రణివిధిహరిహరసర్వామరరూప  ॥ ౧॥
తిమిరాజ్ఞాననివారకదినమణిమతిశుద్ధ

భవభయహరచిద్రత్నం  సకలాభీష్టకర  ।
దైవీసమ్పత్పూరితనిజసుఖకరచన్ద్ర 

ఆత్మజ్ఞానవిరక్తిశ్రేయస్సిద్ధికర     ॥౨॥
ఓం గం గణపతయేనఘమనువిగ్రహదేవ

సకలపాపవినాశకమఙ్గలమతిపూత  ।
దోషఘ్న పాపఘ్న శాపఘ్న విభవ

విఘ్నామ్బుధిశోషణకరమద్భుతముఖకమల ॥ ౩॥
స్వానన్దామృతలోక  వైదికధర్మగురో

శ్రుతిపావితసచ్చరితప్రదమతిహితవన్   ।
ధర్మోద్ధారధురీణ  ధరణీభాగ్యకర

అవిరతతత్త్వమసీతి బోధనపటుదేవ ॥ ౪॥
సుముఖవినాయకనామ్నా కృతయుగపరిపాల

గణేశ ఇతి నామ్నా తు త్రేతాపరిపాల  ।
గజముఖనామ్నాప్యేవం ద్వాపరపరిపాల

కలికామాదినివారణబ్రహ్మానన్దకర   ॥ ౫॥
ఇతి శ్రీమత్  పరమహంసపరివ్రాజకాచార్య  సద్గురు  భగవాన్

శ్రీగజాననారాత్రికా 

శ్రీధరస్వామీమహారాజవిరచితా  శ్రీగజాననారాత్రికా   సమ్పూర్ణా ।
శ్రీక్షేత్రవరదపురం  , గణేశచతుర్థీ

